
Ed. 499. Nefndarálit [18. mál]
um frv. till. um breyt. á I. um stéttarfélög og vinnudeilur.

Frá minni hl. allsherjarnefndar.

Frumvarp þetta felur í sér þá breytingu eina á lögum um stéttarfélög og vinnudeilur að
heimila samninga um kaup og kjör á vinnustöðum þar sem það þykir henta.

Frumvarpið veitir starfsmannafélögum sömu réttindi til samninga og verkalýðsfélögum,
þar með talinn verkfallsrétt.

Frumvarpið opnar nýja leið í samningum. í dag eiga samningar sér stað í tveim áföngum
aðallega, þ. e. heildarkjarasamningum og síðan sérkjarasamningum einstakra starfsstétta.
Hagsmunir og aðstaða starfsstétta víðsvegar um landið eru mjög mismunandi og því engin
sanngirni að gera starfsstéttum hærra undir höfði en hópum úr mismunandi starfsstéttum
sem starfa á sama vinnustað.

Aðalatriði málsins er að ef einstaklingar eða hópar þeirra telja hagsmunum sínum betur
borgið með því að semja sjálfir um sín kjör þá á löggjafinn ekki að koma í veg fyrir það,
heldur er það skylda hans að sjá til þess að þessi réttur sé fyrir hendi til jafns við önnur
samningsform.

Undirritaður leggur því til að frv. verði samþykkt.

Alþingi, 26. mars 1984.

Stefán Benediktsson.


